SKEDIINFORMATTIVI

IL-PROGRAMM PEACE PLUS
GHALL-IRLANDA TA' FUQ

L-ghan tal-programm PEACE PLUS tal-UE hu li jappoggja [-paci u r-rikonciljazzjoni u

li jippromwovi l-progress ekonomiku, socjali u -istabbilta u |-kooperazzjoni regjonali
fl-Irlanda ta' Fuq u fir-Regjun tal-Fruntiera tal-Irlanda.

IL-BAZI GURIDIKA

Il-bazi guridika ghall-hames programm PEACE (PEACE PLUS) li jkopri |-perjodu ta’
programmazzjoni 2021-2027 hija r-Regolament (UE) 2021/1059 tal-24 ta’ Gunju 2021
u r-Regolament (UE) 2021/1060 tal-24 ta’ Gunju 2021.

L-ISFOND

Il-process ta' paci fl-Irlanda ta’' Fuq ilu jir¢ievi appogg finanzjarju mill-UE mill-1989,
kemm permezz tal-politika regjonali tal-UE kif ukoll permezz ta' kontribuzzjonijiet tal-
UE lill-Fond Internazzjonali ghall-Irlanda (IFI).

FI-1995, gie approvat |-ewwel programm PEACE (1995-1999). FIl-1999, il-Kunsill
Ewropew iddecieda li [-programm specjali ghandu jkompli sal-2004 bl-isem
ta’ PEACE II. Il-programm gie estiz sussegwentement sal-2006. Dawn iz-zewg
programmi gew segwiti minn PEACE llI, li jkopri |-perjodu ta’ programmazzjoni
2007-2013 u PEACE IV, li jkopri |-perjodu ta’' programmazzjoni 2014—2020.

F'referendum li sar fit-23 ta’ Gunju 2016, il-maggoranza tal-votanti (51,9 %) ivvutaw
biex ir-Renju Unit johrog mill-Unjoni Ewropea. Ir-Renju Unit hareg mill-UE fil-31 ta’
Jannar 2020. L-Irlanda ta' Fuq ibbenefikat b’'mod sinifikanti mill-finanzjament tal-UE u
[-hrug tar-Renju Unit qajjem thassib fug perjodu ta’ zmien itwal rigward firxa ta’ setturi
fl-Irlanda ta' Fuq, kif ukoll rigward il-process ta’ paci u kooperazzjoni transfruntiera lil
hinn mill-2020 (l-Irlanda ta’' Fuq hija |-uniku regjun tar-Renju Unit li ghandu fruntiera
fuq l-art ma' Stat Membru tal-UE: f'termini prattici, issa hemm fruntiera esterna tal-
UE fuq il-gzira tal-Irlanda).

ll-programmi PEACE IV u INTERREG VA rcevew attenzjoni estensiva matul in-
negozjati dwar it-termini tal-hrug tar-Renju Unit. Fil-Ftehim dwar il-Hrug bejn ir-
Renju Unit u [-UE gie inkluz impenn biex jigi zgurat li dawn jitkomplew sal-konkluzjoni
taghhom fl-2023. F'dan il-kuntest, ir-Regolament (UE) 2019/491 tal-Parlament
Ewropew u tal-Kunsill gie adottat fil-25 ta’ Marzu 2019 bil-ghan li jinghata lok ghat-
tkomplija tal-programmi ghall-kooperazzjoni territorjali PEACE IV (l-Irlanda — ir-Renju
Unit) u bejn ir-Renju Unit u l-Irlanda (l-Irlanda — |-Irlanda ta’ Fug — |-Iskozja).

L-OBJETTIVI U L-PRIJORITAJIET

[l-programm PEACE PLUS huwa programm transfruntier gdid tal-UE biex isahhah il-
paci, ir-rikonciljazzjoni u |-kooperazzjoni transfruntiera bejn |-Irlanda u |-Irlanda ta’

Fug. Dan jghaqgad il-ferghat precedenti ta' finanzjament INTERREG u PEACE fi
programm gdid ghall-perjodu ta’' programmazzjoni 2021-2027.

[l-programm PEACE PLUS jimmira |-investiment f'sitt oqgsma tematici ewlenin:
il-bini ta' komunitajiet pacifici u li jirnexxu,
it-twassil ta' rigenerazzjoni u trasformazzjoni so¢joekonomika,

|-ghoti tas-setgha u l-investiment fiz-zghazagh taghna,

1

2

3

4. komunitajiet b'sahhithom u inkluzivi,

5. l-appogg ghal futur sostenibbli u konness ahjar,
6

il-bini u l-inkorporazzjoni ta’ shubija u kollaborazzjoni.

Fi hdan kull gasam tematiku, hemm diversi ogsma ta’ investiment li ghandhom fokus
aktar specifiku jew li jimmiraw lejn organizzazzjonijiet partikolari bhal awtoritajiet lokali
jew gruppi komunitarji. B'kollox hemm 22 gasam ta’ investiment.

IL-FINANZJAMENT

Bejn 1-1995 u |-2020, kien hemm erba’ programmi PEACE, b’kontribuzzjoni finanzjarja
ta’ EUR 1,6 biljun. Filwaqgt li PEACE | (1995-1999) u PEACE Il (2000-2006) ircevew
finanzjament mill-fondi strutturali kollha, PEACE Ill v PEACE IV (2007-2013 u
2014-2020) gew iffinanzjati biss mill-Fond Ewropew ghall-Izvilupp Regjonali (FEZR).

Fil-perjodu 2021-2027, [-UE se tiffinanzja |-programm PEACE PLUS b’EUR 235 miljun
mill-allokazzjoni tal-Kooperazzjoni Territorjali Ewropea tal-FEZR. Flimkien mal-
kontribuzzjoni finanzjarja tar-Renju Unit u |-kofinanzjament nazzjonali addizzjonali mill-
Irlanda u I|-Irlanda ta' Fuq, il-programm PEACE PLUS se jipprovdi investiment totali
ta’' EUR 1,1 biljun.

GESTJONI

Iz-zona eligibbli ghall-inkluzjoni fil-programm PEACE PLUS tikkonsisti mill-Irlanda ta’
Fuqg u r-Regjun tal-Fruntiera tal-Irlanda (dan tal-ahhar fih il-kontej Louth, Monaghan,
Cavan, Leitrim, Sligo u Donegal).

PEACE PLUS huwa gestit b'mod integrat u l|-kontribuzzjoni tar-Renju Unit hija
integrata fil-programm bhala dhul assenjat estern. Il-Korp ghall-Programmi Spe¢jali
tal-UE huwa awtorita manigerjali ghall-programm PEACE PLUS. Huwa wiehed minn
sitt korpi transfruntiera stabbiliti skont il-Ftehim ta’ Belfast.

IL-KISBIET

ll-programmi PEACE offrew opportunitajiet ghall-partecipazzjoni u d-djalogu, u
ppermettew li l-process tat-tehid ta’ decizjonijiet u r-responsabbilta rigward l-izvilupp
tal-komunitajiet ikunu izjed grib il-poplu (jigifieri applikaw appro¢¢ minn isfel ghal
fug). Huma ffinanzjaw medda wiesgha ta’' progetti, inkluzi progetti ta’ appogg ghal
vittmi u superstiti, zghazagh, intraprizi zghar u medji, progetti ta’ infrastruttura u ta’
rigenerazzjoni urbana kif ukoll progetti li jappoggjaw l-immigranti u li jiccelebraw id-
diversita etnika tas-socjeta b’mod globali.

Skedi informattivi dwar |-Unjoni Ewropea - 2024

2 Parlament Ewropew



https://www.europarl.europa.eu/factsheets/mt

SKEDIINFORMATTIVI

Fug kollox, dawn il-programmi issa huma megjusin bhala ezempji ta’ politika ta’
konsolidazzjoni tal-paci li ghandha tkun kondiviza fl-Ewropa u f'regjuni ohra.

IR-RWOL TAL-PARLAMENT EWROPEW

[l-Parlament minn dejjem appoggja |-kontribuzzjonijiet finanzjarji tal-UE ghall-
programmi PEACE. Wara r-rizultat tar-referendum tar-Renju Unit, il-Parlament
esprima, fir-rizoluzzjoni tieghu tal-5 ta' April 2017 dwar in-negozjati mar-Renju Unit,
thassib dwar il-konsegwenzi tal-hrug tar-Renju Unit mill-UE u enfasizza |-htiega li tigi
salvagwardjata |-paci bejn |-Irlanda ta’ Fuq u |-Irlanda.

Fir-rizoluzzjoni tieghu tal-11 ta’ Settembru 2018 dwar [-impatt tal-politika ta' koezjoni
tal-UE fuq l-Irlanda ta' Fuq, il-Parlament ha nota tal-proposta tal-Kummissjoni biex
jitkomplew il-programmi PEACE u Interreg, kif ukoll id-dokument ta’ pozizzjoni tar-
Renju Unit ta’ April 2018 dwar il-futur tal-politika ta’ koezjoni, fejn ir-Renju Unit
iddikjara r-rieda tieghu li jesplora successur potenzjali ghal PEACE IV mal-Ezekuttiv
tal-Irlanda ta’' Fuq, il-Gvern Irlandiz u [-UE. II-Parlament ikkunsidra li |-appogg tal-
UE ghall-kooperazzjoni territorjali, spec¢jalment fir-rigward ta' progetti transfruntiera
u transkomunitarji, ghandu jitkompla fid-dawl tal-kisbiet tal-programmi ta' koezjoni
tal-UE specjali ghall-Irlanda ta’ Fuq, jigifieri |-programmi PEACE u Interreg, li huma
partikolarment importanti ghall-istabbilta tar-regjun.

[l-Parlament, fir-rwol tieghu ta' kolegizlatur dwar il-pakkett ta’ koezjoni (f'dan il-
kuntest, dwar ir-Regolament dwar id-Dispozizzjonijiet Komuni u r-Regolament dwar
id-dispozizzjonijiet specifi¢i ghall-appogg mill-Fond Ewropew ghall-1zvilupp Regjonali
ghall-ghan ta' kooperazzjoni territorjali Ewropea), appoggja bis-shih it-tkomplija tal-
programmi PEACE fil-perjodu 2021-2027.

Kelly Schwarz
04/2024

